TRE SANKTA TRIUNUO

(Homilio de Mons. Giovanni Balconi, 18/08/2011)

Li estis sendita kiel fotoreportero al Serajevo, dum la Bosnia milito.
Li eniris unu orfejon frapitan de granado 

kaj bonŝance eskapitan el katastrofaj konsekvencoj.
Li vidis junulineton,


kiu havis unu jaron,


havantan harojn brunajn


kaj kiu ridetis al li.
Iliaj brilantaj okuloj kaŭzis en li demandon:
kial mi ne adoptas ŝin?
Li sukcesis en sia deziro.
la tagon fiksitan li iris por preni ŝin.
Skribas la aŭtoro de la verko:
ĉiuj estis tie,

malgrandaj kaj grandaj,
amasiĝis ĉirkaŭ ŝi:
ili venis por saluti unu el ili, kiu por ĉiam eliras.

Unu el la plej grandetoj vidis la alvenon de Marko,
alproksimiĝis al li,
prenis lian manon kaj altiris lin en la cirklon.

Kiam li atingis la elirejon, Marko sin turnis por rigardi lastfoje la enirejon:
la junuloj, ĉiuj, estis tie,
malantaŭ la vitroj
kaj salutis ŝin svingante la manojn.

Similan scenon mi imagas, kiam mi pripensas al la Sinjoro.
Li konsideras nin filoj adoptitaj
kaj ĉiuj anĝeloj

kaj la sanktuloj
amasiĝas ĉirkaŭ ni
kaj ĝojas kune kun ni por la amo, kiun al ni la Sinjoro donas kaj manifestas.

Ni ne povas pensi al la Sinjoro,
krom en la graco, per kiu li supernaturigas nian vivon.

La sankteco reale estas nias destino;
la sankteco estas la celo


kaj la signifo
de nia estado.

Ni estis kreitaj por doni al li laŭdon
kaj gloron.

La nomo, kiun Jahve rivelas al Moseo
estas dumaniere interpretebla;

hegé asher hegé

signifas:

mi estas la fonto de la estado;

mi ĉiam estas;

mi senlime estas.

Sed estas ankaŭ dua signifo.

Mi estas tiu, kiu estas.
El tio, kion mi faros,
vi povos kompreni tiu, kiu mi estas.

Jesuo diros:
se vi ne kredas al miaj vortoj,


kredu almenaŭ al miaj agadoj.

Ni, sen la dia helpo,
ne kapablas fariĝi sanktuloj;
kune kun li, jes.

Nia sanktigo estas la venko,
kiu la mondon venkas.

“Mi volus diri al vi multajn aliajn aferojn”,
kaj la mistikuloj
kaj la sanktuloj
ĝin aŭdis

akceptis

komprenis.

La Triunuo estas la mistero de la misteroj,
ĝi indikas
kaj manifestas
la esencon, la plej profundan, de Dio.

La Parakleto,
la Sankta Spirito
nin gvidas al la plena vero pri tio, kion Jesuo diris,
ne cele ke ni konu,
sed ankaŭ cele ke ni vivu.

La diakono Filipo,
en la oka ĉapitro de la Agoj,
renkontis eŭnukon de Kandake, reĝino de la Etiopoj. 

Dum ĉi tiu vojaĝis returne sidante en sia ĉaro,
li legis la tekston de la profeto Jesaja pri la Mesio;
Filipo eksplikis ĝin al li.

La Sankta Spirito anoncos al vi la venontaĵojn. La Eklezio estas ankaŭ profeta.

Jesuo estas la atendita profeto, kiel Moseo, 
kaj eksplikas la veron,


la tutan veron.

Vi homo, 
ne kapablas kompreni, kia mi reale estas;
sed la boneco,

la graco,

la mizerikordo
al vi rivelas mian nomon,
manifestas mian personecon.

Se vi ne spertas lian bonecon,


lian mizerikordon,


lian gracon,
vi ne povas kompreni la veron de Dio.

La arenaĵo, kiu formiĝas en la angulo de via hejmo signifas neglekton;
tamen se, poste ke vi ĝin forprenis kaj deprenis, 
la araneeto revenas,
ĝia refarado instruas vin, kiu tion atente rigardas.
Ĝiaj piedetoj moviĝas sveltaj sur la subtilaj fadenoj de la araneaĵo;
ili similas al la fingroj de ludisto de citro.

Vi ne vidas ĝian unuan movon,
kiam ĝi sin ĵetas en la vakuon
pendiĝinta al nevidebla fadeno.
Per tia fadeno li komencas sian aventuron
kaj teksas sian araneaĵon.

Pripensu la variaciojn de muzika temo,
ekzemple peceton de Bach.
Ĝi estis konstruita per la samaj notoj,
interplektitaj 
kaj ne same kunĉenitaj.

Nia vivo estas farita de vortoj


kaj elektoj,
ĉiufoje malsame kunmetitaj,
alternigitaj kun silentoj,
agordigitaj kun la kordoj fragilaj,


malpezaj,


sentemaj

de la volo.

La vorto estas kiel spegulo, kiu resendas al io transstaranta.

Se la spegulo ne estas senmakula,
se ĝi estas okupita de alia bildo,
se tran ĝi nenio ĉeestas,
kion ĝi reflektas?
ĉu ĝi estas ankoraŭ fidinda?

La unua ago de la kristano devas esti la persona renkontiĝo kun Jesuo.

Kiel por la profetoj


la vorto,


la Spirito descendas sur vin.

Uzante tian fedenon,
ankoraŭ vi povas prilabori


kaj teksi vian araneaĵon.

Ĉu tio ne estas io ĝoje farebla?

Ĉu ne komencante de ĉi tie,
ke vi povas renkonti


kaj kompreni
ka Sinjoron?

